[I-Ministeru ghall-Edukazzjoni u x-Xoghol irid idahhal tliet ezamijiet tal-Malti, Ordinarju,
Vokazzjonali u ghall-Barranin, fl-ahhar tal-iskola sekondarja. Dan se johloq konfuzjoni
kbira fl-iskejjel u fost l-istudenti. Jekk verament irid jghin lil aktar studenti biex jghaddu,

irid isahhah it-taghlim tal-Malti u jinvesti f’aktar rizorsi, mhux jifframmentah u jhawwad I-

imhuh ta’ kulhadd.

[1-Ministeru jrid jghid pubblikament x’se jkun hemm differenti fl-ezami tal-Malti
“Vokazzjonali.” X’se jnehhi mill-hiliet li I-istudenti jitghallmu llum? Liema komponenti
elementari tat-taghlim tal-lingwa se jwarrab mill-edukazzjoni tat-tfal fis-sekondarja? Ghal

liema “vokazzjoni” (jew xoghol) se jkun immirat? Ghall-““vokazzjoniijiet” kollha?

[1-Malti li I-istudenti jitghallmu Ilum fis-sekondarja, li 1-Ministru sejjahlu “akkademiku
biss”!, hu l-aktar livell baziku ta’ Malti fi tmiem I-edukazzjoni sekondarja u obbligatorja,
b’kontenut li jinkludi 1-elementi komuni tal-grammatika u tal-ortografija Maltija, il-qari, il-
kitba (bhall-esej u l-ittra), u l-letteratura (adattata ghall-eta tal-istudenti tas-sekondarja). Fil-
kurrikulu nazzjonali, dan il-Malti CES dejjem tqies bhala l-istandard komuni ta’ gharfien fil-
lingwa Maltija, bhala preparazzjoni bazika ghal diversi setturi ta’ xoghol u istituzzjonijiet

tal-edukazzjoni postsekondarja.

Minn Mejju 2022 l-ezami Malti CES se jiehu forma gdida: zewg karti li jindirizzaw zewg
livelli differenti, u l-istudenti se jkunu jistghu jaghzlu I-karta li twassalhom jiehdu
certifikazzjoni skont il-hiliet varji taghhom. Allura ghaliex ghandu jkun hemm ezami iehor,
separat u differenti, li se jitqies izjed rilevanti ghal min diga fis-sekondarja jagbad linja

vokazzjonali?

Huwa car li I-Ministeru jixtieq johloq livelli differenti bejn “il-Malti Vokazzjonali” u 1-Malti
CES. Qed tinholoq sistema ta’ “rotot differenti” biex taghti I-impressjoni li “l-Malti
Vokazzjonali” u I-Malti 1i ghandna llum huma biss metodi differenti ta’ taghlim izda li

jehtiegu ezamijiet differenti bl-istess livell ta’ kwalifika (MQF3). Ahna nemmnu li dan hu

mod Kif il-livell tal-Malti jitbaxxa u fl-istess hin jinghata l-istess tip ta’ ¢ertifikazzjoni.
It-tfaqqir tal-ilsien nazzjonali se jigi istituzzjonalizzat bl-iskuza ta’ sillabi differenti, li fil-fatt

se jnaqqru mill-kontenut fundamentali tal-Malti (bhall-grammatika, il-qari, u I-kitba).

Jekk il-“Malti Vokazzjonali” se jintrabat ma’ xoghlijiet partikulari minn eta daqstant bikrija
fl-ahhar tliet snin tas-sekondarja, l-istudenti li jaghzluh se jkunu Zvantaggati ghal
ghomorhom kollu b’livell u b’kontenut inqas ta’ Malti. [z-Zewg ezamijiet se joholqu
segregazzjoni bejn gruppi ta’ studenti li, fi stadju bikri wisq f’hajjithom, se jintalbu jiehdu
rotta partikulari hafna, marbuta ma’ kategorija ta’ xoghol, minghajr ma jkollhom ¢ans ta’
flessibilita fl-ghazliet taghhom aktar tard, bhalma jkollhom studenti ohra mghallma 1-Malti
li ghandna llum (CES) skont il-livell sekondarju stabbilit.

[I-Ministru ghandu jindirizza b>’mod aktar serju s-sitwazzjoni ta’ studenti li mhumiex
jaghmlu l-ezamijiet fi tmiem l-edukazzjoni sekondarja, u mhux johloq sistema li tghatti
din il-problema b’certifikati ugwali ghal livelli differenti ta’ hila. Nemmnu bis-shih i
ghandu jkun hemm metodi differenti ta’ taghlim biex jintlahqu l-istudenti kollha imma li
jwasslu ghal ¢ertifikazzjoni wahda bhalma hi ¢-CES, l-ezami li fi hdanu diga se jkun hemm

zewg livelli rikonoxxuti.



